
Umsögn um frumvarp til laga um dómstóla (fjölgun dómara), 246. mál.

Dómstólaráð fagnar því að fram sé komið frumvarp til laga um breyting á lögum 
um dómstóla með það að markmiði að fjölga héraðsdómurum tímabundið um 
fimm. Er fjölgun þessi afrakstur vinnu sem dómstólaráð og dómsmála- og 
mannréttindaráðuneytið hefur lagt í til að meta hvernig rétt sé að bregðast við því 
álagi sem dómstólar eru þegar farnir að finna fyrir í kjölfar þeirra atburða sem áttu 
sér stað í byrjun október mánaðar 2008. Fjölgun héraðsdómara var ein af þeim 
tillögum sem settar voru fram.

Innan héraðsdómstólanna hefur íengi veríð útbreídd sú skoðun að rétt væri að 
auka heimildir löglærðra aðstoðarmanna. í frumvarpi dómsmála- og 
mannréttindaráðherra sem lagt var fram á 138. löggjafarþingi var lögð til breyting 
á dómstólalögum að því er varðaði heimildir aðstoðarmanna til að ljúka málum. 
Var í frumvarpinu lagt til að aðstoðarmönnum dómara yrði fengið takmarkað 
dómsvald og þeim þannig falið að Ijúka ágreinmgslausum málum, en um störf 
aðstoðarmanna gildir nú 17. gr. laga um dómstóla. Dómstólaráð telur víðtæka sátt 
vera um þær auknu heimildir aðstoðarmanna sem hér eru nefndar. Er lögð mikil 
áhersla á að þessi breyting nái nú fram að ganga á sama tíma og aðrar breytingar 
eru gerðar á dómstólalögum þvi framangreind breyting myndi skipta dómstóla 
miklu og færa ýmis verkefni sem nú íenda á héraðsdómurum yflr á aðstoðarmenn.

Dómstólaráð vill gera athugasemd við ummæli í greinargerð með lögunum. Þar 
kemur fram að aukið álag muni fyrst og fremst vera á Héraðsdómi Reykjavíkur og 
Héraðsdómi Reykjaness og að á þessum tveim stöðum þurfi að fjölga dómurum. 
Hið rétta í þessu er að hið aukna áiag er eingöngu í Héraðsdómi Reykjavíkur og því 
ekki þörf á fjölgun dómara í Héraðsdómi Reykjaness.

Dómstólaráð gerir verulegar athugasemdir við kostnaðarmat fjárlagaskrifstofu er 
fram kemur í fylgiskjali með frumvarpinu. Þar eru kostnaðaráhrif frumvarpsins 
metin 85,5 m. kr. á ári og um 64 m.kr. á árinu 2011.

Frumvarpið miðar við að dómurum og öðru starfsfólki dómstólanna verði fjölgað 
frá og með 1. mars 2011. Launaforsendur frumvarpsins eru réttar en sú villa er í 
reikniformúlu fjármálaráðuneytis að margfaldað er með 9 mánuðum í stað 10, það

þýðir að laun 5 héraðsdómara á ári eru 56,5 m,kr. og í 10 mánuði 47,1 m.kr. en ekki 
42 m.kr. eins og segir í frumvarpinu, þá er kostnaður vegna ráðningar 
aðstoðarmanna og dómritara metinn á 22 m.kr. og því 18,3 m.kr. á næsta ári en 
ekki 16. m.kr. eins og áætlað er í frumvarpinu. Mismunur 7.4jooukr.

Húsaleiga og rekstrarkostnaður húsnæðis:
Húsaleiga og rekstrarkostnaður húsnæðis er metinn á 8,6 m.kr. en sú fjárhæð er 
lækkuð í 6 m.kr. í mati fjárlagaskrifstofu. Húsnæðiskostnaðurinn kemur að fullu til 
framkvæmda frá og með 1. janúar þar sem húsnæðið er ófullbúið og þarfnast 
innréttingar og lagfæringar. Hér vantar því samtals 2,6 m.kr. vegna 
húsnæðiskostnaðar. Mismunur 2,6 m.kr.

Húsbúnaður og tæki
Kostnaðarmat gerir ekki ráð fyrir kaupum á húsgögnum og tækjum fyrir verðandi 
starfsfólk. Það er mat dömstólaráðs að sá kostnaður sé ekki undir 700 þús kr. pr. 
starfsmann eða 6.3 m.kr. fyrir 9 starfsmenn.

Innréttingar skrifstofuhúsnæðis og aðrar framkvæmdir
Það húsnæði sem Héraðsdómur Reykjavíkur hyggst leigja er óinnréttað, áætlaður 
kostnaður við að innrétta 9 skrifstofur er 8 m.kr. Þá liggur fyrir kostnaðarmat við 
að brjóta veggi milli núverandi húsnæðis og þess nýja 2 m.kr. Samtals 10. m.kr.

Mismunur á áætlun dómstólaráðs og fjárlagaskrifstofu nemur samtals 26,3 
m.kr. á árinu 2011. og árleg fjárveiting er vanmetin um 1.6 m.kr.

Kostnaðarauki héraðsdömstóla vegna frumvarps til breytingar á 
dómstólalögum(fjölgun dómara), 246. mál

fjöldi 2011 2012
Héraðsdómarar 5 47,1 56,5
aðstoðarmenn/dómritarar 4 18,3 22
Húsaleiga, rafmagn, hiti og 
þrif 8,6 8,6
Innréttingar húsnæðis 10,0
Skrifstofuhúsgögn og tæki 9 6,3
Samtals 90.3 87*1

Lögð er á það mikil áhersla að til rétts horfs verði færð þau atriði sem dómstólaráð 
gerir hér athugasemdir við. Þess er óskað að fulltrúar ráðsins fái að skýra þessi 
atriði enn frekar fyrir allsherjarnefnd.

